
 
 
 
 

PASAIAKO EHBILDUK AURKEZTEN DITUEN ALEGAZIOAK 
 

2017ko urtarrilaren 17ko GAOn argitaraturiko iragarkiaren bitartez, hasierako onarpena ematen 
zaio Herrerako ETSko geltokia eta Trintxerpe lotuko dituen bidearen proiektu teknikoari, eta 
jendaurrean jartzen da, aztertu eta, hala badagokio, alegazioak aurkeztu ahal izateko. 

Izapide horren barruan Pasaiako EHBilduk honako alegazioak aurkezten ditu: 

 Alkate andrearen ebazpenak ez du inolaz ere errespetatzen Pasaiako Udalbatzak 
2011ko maiatzaren 18an hartutako erabakia, zeinaren bidez La Herreraren 
antolamendurako irizpide eta helburuak onartzen ziren. 

Erabaki horrekin alkateak hirigintza antolamenduaren arloan ez dagozkion eskumenak beretzat 
hartzen ditu, eta Udalbatzari osten dizkio. 

 Ebazpena aipatu akordioan ezarritako antolamendurako irizpideen kontrakoa da, batez 
ere trafikoari lotutako irizpideen kontrakoa. Egikaritu nahi den urbanizazio-proiektuaren 
arabera,  Gomistegiko biribilgunetik pasatu beharreko pisu astuneko trafikoak inposatzen 
dira, eta trafiko horiek betikotu egingo dira. Honekin ezingo da inoiz aplikatu hain 
beharrezkoa dugun trafikoen banaketa, eta bertan bizi eta lan egiten dugunon bizi 
baldintzak ezingo dira inolaz ere hobetu. 

 Jendaurrean jartzen den urbanizazio-proiektuak ez du Herrera eta Trintxerpe arteko 
lotura hobetzen, integrazioa sustatu beharrean hesi eta oztopo berriak sortzen baititu; 
pertsonentzat lurraldea zatitzen du, kamioiak erosoago ibil daitezen. 

 Onartu gura den urbanizazio-proiektuak genero ikuspegitik leku arrotz berriak sortzen eta 
sorrarazten ditu. 

 Egikaritu nahi den urbanizazio-proiektuak izugarrizko horma berria sortzen du 
Trintxerpetik begiratuta, berriz ere Portu Agintaritzaren interesei men eginez, Herrera eta 
Azkueneko komunitateen arteko komunikazioen hobekuntza galaraziz. 

 Proiektuak, halaber, ez du betetzen espazio publikoen eta hiriguneen irisgarritasun-
baldintzei buruzko 68/2000 Dekretua, arrapala luze eta jarraitu bat jasotzen baitu, 
kamioiak inolako oztoporik gabe pasa daitezen. 

 Halaber, proiektuaren helburua da kamioiak biribilgunera sartzea erraztea, eta horrek 
trafikoan eragiten duen arriskua biderkatu egiten du, gaur egun bertatik pasatzen 
garenok jakin badakigun bezala; izan ere, kamioiak nahi duten eran ateratzen dira, eta 
proiektuak irteera hori erraztu besterik ez du egiten. 

Horregatik guztiagatik, eskatzen dugu urbanizazio-proiektu hau bertan behera uzteko, eta berriz 
ere gure etorkizuna hobetu, eta herritarren eraikitakoa errespetatuko duen proiektu baten alde 
egiteko. 

 



 
 
 

 


